
EZERCIZZI TAS-SILENZJU

Mhux ftit jilmentaw fuq l-istorbju. Bir-ragun xi hadd iddeskriva s-seklu taghna bhala l-aktar
wiehed storbjuz. Mal-hsejjes tal-karozzi, tal-makkinarju, u 1-bqija, ghandna 1-hoss ta’ hafna
kliem. Nghidu wisq; u min jghid hafna, ma tantx jiswa! Din l-atmosfera storbjuza mhux biss
teghjina mentalment imma tolgotna spiritwalment. Ghax meta nkunu mahkuma minn storbju
estern u intern, ikun difficli hafna li nisimghu lil Alla.

F’dan il-kuntest, fil-bidu ta’ dan ir-Randan nixtieq naghmlilkom stedina partikulari. Gesu
jistedinna biex insumu. Barra mis-sawm tal-istonku, hemm is-sawm tal-ilsien. Ghalhekk
jaghmel sew kieku llum ninawguraw erbghin jum ta’ skiet.

Ghazla bhal din tiswielna ghall-gisem. Ftit snin ilu f’Anghiari, qrib Arezzo, grupp ta’
professjonisti, hassieba, kittieba u gurnalisti waqqfu “Akkademja tas-silenzju” fejn il-
bniedem jitghallem dwar il-gmiel tas-skiet u kif jaghmel is-skiet. Din l-Akkademja
tippubblika libretti li jitkellmu dwar il-valur u t-teknika tas-silenzju. Hafna drabi dan it-tahrig
jiswa biex il-bniedem isib lilu nnifsu — ghax fil-gegwigija 1-bniedem langas jisma’ lilu nnifsu.

Dak li nehtiegu fuq livell uman ghandna bzonnu b’aktar urgenza fuq livell spiritwali. Il-Mulej
Gesl jaghtina ezempju. Meta kien ikun ser jaghmel ghazliet importanti, kien ifittex postijiet
imwarrba biex fil-hemda jisma’ x’ried jghidlu 1-Missier. Jekk Gesl kellu bzonn is-skiet,
kemm aktar ahna!

[t-Tradizzjoni Patristika fil-Knisja taghna fl-ewwel sekli kienet diga gharfet il-valur tal-
kultura tas-skiet. San Massimo 1-Konfessur jghid li “il-bniedem la jista’ jitlob, la jaghmel
penitenza u angas opri tal-hniena jekk ma jkunx bniedem tas-skiet. Hija biss it-talba tas-skiet
li tghin lill-bniedem jilhaq 1-ghanijiet tieghu” (Centurie). Ma nistghux fit-talb nisimghu lil
Alla jekk ma nkunux fis-skiet; l-istorbju lanqas ihallina nisimghu 1-karba tal-fqir li jitlobna
naghmlu mieghu I-karita. Fi kliem San Girgor il-Kbir, “is-skiet huwa d-dar tal-mistic¢i (dawk
li jixtiequ jibnu relazzjoni m’Alla) u Alla huwa Sid is-skiet”. San Anton Abbati josserva li
“kif il-hut imut meta tohorgu mill-ilma, hekk imutu l-monaci jekk johorgu mis-skiet”. Bir-
ragun ghalhekk jista’ jinghad li 1-bniedem ta’ Alla huwa dak li joqtol il-kliem biex jingeda
biss bis-skiet. Bis-skiet tieghu, il-bniedem li jkun ghamel esperjenza ta’ Alla, “jghid” dak li
ma jistax jitfisser bil-kliem. Fi kliem il-kittieb Franciz Leon Bloy, meta l-bniedem jitkellem
bl-imhabba dwar Alla, kliemu jsir gisu gqabda ljuni ghamja jfittxu mnejn jistghu jixorbu biex
jagtghu l-ghatx.

Bil-Maghmudija ahna sirna “bnedmin ta’ Alla” u ghalhekk nistghu nidhlu f’din id-dar tas-
silenzju biex hemm niskopru s-sorprizi ta’ Alla. Min jista’ jghid kemm il-Mulej jghaddi minn
hdejna u ma nintebhux bih ghax ahna aljenati bil-hsejjes! Biex il-Kelma ta’ Alla ssib il-
passagg u tasal f’qalbna, huwa mehtieg dan is-silenzju.

Ghalhekk naghmel appell ghal “sawm” mill-kliem zejjed! Xi drabi aktar facli nghakksu I-
istonku milli naghmlu xatba fuq fommna. Meta nhallu l-ilsien jinhall, nistghu nghidu kliem li
jgib hafna hsara. Mhux lakemm nigbru kelma li mhux suppost inkunu ghidniha. Fl-istess



wagqt, naghmel tliet suggerimenti pratti¢i li jistghu jiswew ghalina lkoll — ghalija, ghas-
sacerdoti, ghar-religjuzi, ghal-laj¢i adulti u ghaz-zghar:

(a) Naraw il-film Il Grande Silenzio ta’ Philip Groning migbud f’Certosa, fl-Alpi fejn
grupp ta’ rhieb jghixu fis-skiet. Ghal tliet sighat “nisimghu” is-sinfonija tas-silenzju.

(b) Nuzaw bil-qies ir-radju, televizjoni, cds, ipads, mowbajls, internet, u I-bgija.
Nippruvaw inrazznu d-dipedenza taghna minn dawn il-mezzi storbjuzi.

(c) Kuljum insibu knisja jew kappella tal-Ewkaristija u naghmlu vizta tal-galb lil Ges.

Fir-Randan nisimghu hafna dwar “l-ezercizzi” (prietki). Il-proposta tieghi hi li nippruvaw
naghmlu ezercizzi ghas-silenzju!



